
Kashyapaditikritam Vishnu Stotram

கஶ்யபாதி³திக்ரு’தம் விஷ்ணுஸ்தோத்ரம்

கஶ்யபோऽபி ஸுதம் த்விந்த்³ரம் ப்⁴ரஷ்டராஜ்யம் விலோக்ய ச ।
ஆதி³த்யா ஸஹ ஸௌராஷ்ட்ரே தபஸ்தேபே பயோவ்ரு’தம் ॥ 64॥
அர்சயாமாஸ தே³வேஶம் பத்³மநாப⁴ம் ஜநார்த³நம் ।
ஶரீரே து தயோஸ்தத்ர பிபீலிகாபி⁴ராவ்ரு’தே ॥ 65॥
தேஜோ மஹத்தயோர்வ்யாப்தம் ஸௌராஷ்ட்ரே பரிதஸ்ததா³ ।
லோகாஸ்து விஸ்மிதாஸ்தேந தௌ ஸ்துவந்தி புந: புந:॥ 66॥
ஹரிர்வர்ஷஸஹஸ்ராந்தே ப்ரஸந்நஸ்தபஸா தயோ: ।
தத்ரைவாவிரபூ⁴த்தஸ்ய தே³வ்யா ஸஹ ஸநாதந:॥ 67॥
தம் த்³ரு’ஷ்ட்வா புண்ட³ரீகாக்ஷம் ஶங்க²சக்ரக³தா³த⁴ரம் ।
இந்தீ³வரத³லஶ்யாமம் ஸர்வாப⁴ரணஶோபி⁴தம் ॥ 68॥
கிரீடஹாரகேயூரகுண்ட³லஶ‍்ரு’ங்க²லாந்விதம் ।
பீதாம்ப³ரம் ஶ்ரீவத்ஸாங்ககௌஸ்துப⁴ஹாரவக்ஷஸம் ॥ 69॥
லக்ஷ்மீயுக்தம் க³ருட³ஸ்த²ம் ப்ரஸந்நம் ஜக³தீ³ஶ்வரம் ।
ஹர்ஷநிர்ப⁴ரஹ்ரு’த³யஸ்துஷ்டாவ கஶ்யபோ ஹரிம் ॥ 70॥
நமோ நமஸ்தே லக்ஷ்மீஶ ஸர்வேஶ பு⁴வநேஶ்வர ।
ஸ்வாஶ்ரிதாநாம் ஸுக²தா³த்ரே ப⁴க்தகார்யக்ரு’தே நம:॥ 71॥
ஆதி³மத்⁴யாந்தரஹிதநித்யரூபாய தே நம: ।
நம:ஸர்வத்ராணக்ரு’தே வேத³வேதா³ங்க³சக்ஷுஷே ॥ 72॥
ஸூக்ஷ்மாய ஸ்தூ²லரூபாய நாராயணாய தே நம: ।
கல்யாணகு³ணபூர்ணாய பராத்மநே ச தே நம:॥ 73॥
நமஸ்தே யோகி³க³ம்யாய ப⁴க்தேச்சா²பூரகாய தே ।
நித்யமுக்தைகபோ⁴கா³ய பரதா⁴மேஶ்வராய ச ॥ 74॥
சதுராத்மந்நமஸ்துப்⁴யம் வ்யூஹாத்மநே ச தே நம: ।

1



கஶ்யபாதி³திக்ரு’தம் விஷ்ணுஸ்தோத்ரம்

பஞ்சபஞ்சஸ்வரூபாய பஞ்சஸம்ஸ்காரிணே நம:॥ 75॥
நாராயணாய க்ரு’ஷ்ணாய வாஸுதே³வாய தே நம: ।
ஶார்ங்கி³ணே விஶ்வரூபாய தா⁴த்ரே த்ராத்ரே ச தே நம:॥ 769॥
விஷ்ணவே ஜிஷ்ணவே துப்⁴யம் ஶுத்³த⁴ஸத்த்வாய தே நம: ।
ப³லேர்ப³லம் மஹஜ்ஜாதம் தந்நிஷூத³ய மாத⁴வ ॥ 77॥
தே³வாஸ்ததா³ஸுகி²ந:ஸ்யுரிதி சாப்⁴யர்த²நாऽஸ்தி மே ।
யத்³யபி ப³லிராஜோऽஸௌ ப⁴க்தோऽஸ்தி ஸுரமேலந:॥ 78॥
கிந்து ஸுராதிக்ரமணம் மாஸ்து தை³த்யஸ்ய மாத⁴வ ।
தஸ்மாத்த்ரிலோகக³ம் ராஜ்யம் த்விந்த்³ரஸ்யைவ ஸதா³ऽஸ்து வை ॥ 79॥
ப³லேஸ்த்வாஸுரராஜ்யம் ச பாதாலாதௌ³ யதா²ஸ்து ச ।
ததா²ऽஸ்த்யப்⁴யர்த²நீயம் மே யதே²ச்ச²ஸி ததா²குரு ॥ 80॥
உக்த்வா து கஶ்யபஸ்தத்ர விரராம ஹரே: புர: ।
அதி³தி: ப்ராஹ தே³வேஶம் நத்வா ஸ்துத்வா ஜக³த்ப்ரபு⁴ம் ॥ 81॥
ஹே நாத² யதி³ தே³வாநாம் ஶாஸ்த்ரு’த்வம் சாஸுரே ப⁴வேத் ।
ததா³ऽஸ்மத்புத்ரபா³ஹுல்யே நாஸ்தி கிஞ்சித்ப்ரயோஜநம் ॥ 82॥
யதி³ ஶ‍்ரு’கா³லா: காகாஶ்ச ஸ்யுர்தே³வஸ்ய விபூ⁴தய: ।
கிம் ஸிம்ஹேந ச ஹம்ஸேந ததா³வை மஹிமா தவ ॥ 83॥
யதி³தை³த்யா:ஸார்வபௌ⁴மா ப்⁴ராதரஸ்தே ச கிங்கரா: ।
அலம் தர்ஹி ஜீவிதேந த்வதி³த்யா ரமயா ஶ்ரியா ॥ 84॥
யதி³ ப⁴வாந்மஹைஶ்வர்யோ தை³த்யோऽபி தாத்³ரு’ஶோ ப⁴வேத் ।
அலம் ப⁴க³வதா தர்ஹி தை³த்யோ வை மாத⁴வோ ப⁴வேத் ॥ 85॥
தஸ்மாத்பாத்ராதி⁴காரேண தே³யா ஸ்ம்ரு’த்³தி⁴ர்ஹி நாऽந்யதா² ।
யதி³ லௌஹம் க³லே ந்யஸ்தம் ஶோப⁴தே ரூபபா⁴ஸுரம் ॥ 86॥
க்ரு’தம் தர்ஹி ஸுவர்ணேந வ்யர்த²ஸ்ரு’ஷ்டம் ஹி ஹாடகம் ।
யதி³தை³த்யோ ப⁴வேதி³ந்த்³ரோ வ்யர்தா²ஹ்யப்ஸரஸஸ்ததா²॥ 87॥
ராஜமாதரோ ராக்ஷஸ்யஶ்சேதி³ந்த்³ராண்யா ஹ்யலம் ததா³ ।
கிம்ப³ஹூக்தேந மே நாத² வ்யவஸ்தா²ம் குரு கேஶவ ॥ 88॥

இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 144-

அத்⁴யாயாந்தர்க³தம்
கஶ்யப-அதி³திக்ரு’தம் விஷ்ணுஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 144/64-88॥

